
Նպատակ  ունենալով  ապահովել  Հայաստանի  Հանրապետության  կենտրոնական
բանկի  «Էլեկտրոնային  վճարումների  համակարգում»  կիրառվող  ՀՏ
հաղորդագրությունների  փոխարինումը  ԻՍO 20022  ստանդարտի վճարային  «MX»-
հաղորդագրություններով,  ստեղծել  գործող  վճարային  հաղորդագրությունների
մշակման անընդհատության հետ կապված միջոցներ և հիմքեր, ինչպես նաև «Էմ-Փի-
Այ»  նախագծի  փակման  հետևանքով  անվավեր  ճանաչել  վերջինիս  համար
սահմանված  ՀՏ  հաղորդագրությունները,
Հիմք  ընդունելով  «Հայաստանի Հանրապետության կենտրոնական բանկի մասին»
օրենքի 2-րդ հոդվածի 3-րդ մասը և 18-րդ հոդվածի 4-րդ մասի «է1» կետը, «Նորմատիվ
իրավական ակտերի մասին» օրենքի 33-րդ հոդվածի 1-ին մասը և 34-րդ հոդվածը՝

Ո ր ո շ ո ւ մ ե մ.

1.  Հայաստանի  Հանրապետության  կենտրոնական  բանկի  նախագահի  2016
թվականի  օգոստոսի  3-ի  «Հայաստանի  Հանրապետության  կենտրոնական  բանկի
արտաքին և ներքին  էլեկտրոնային  հաղորդագրությունների  ֆորմատների ամփոփ
կատալոգների  հաստատման  վերաբերյալ»  թիվ  1/544Լ  որոշմամբ  հաստատված



«Հայաստանի  Հանրապետության  կենտրոնական  բանկի  Ֆինանսական  արտաքին
էլեկտրոնային  հաղորդագրությունների  ֆորմատների  նկարագրության  ամփոփ
կատալոգ»  հավելված  1-ում  (այսուհետ՝  Կատալոգ  1)  և  «Հայաստանի
Հանրապետության  կենտրոնական  բանկի  Ֆինանսական  ներքին  էլեկտրոնային
հաղորդագրությունների ֆորմատների նկարագրության ամփոփ կատալոգ» հավելված
2-ում (այսուհետ՝ Կատալոգ 2) կատարել հետևյալ փոփոխությունները.

2. Հանձնարարել Հայաստանի Հանրապետության կենտրոնական բանկի (այսուհետ՝
Կենտրոնական բանկ) տեղեկատվական տեխնոլոգիաների և կիբերանվտանգության
տնօրինությանը՝  Կենտրոնական  բանկի  «Էլեկտրոնային  հաղորդագրությունների
առաքման համակարգում»  ավելացնել  համապատասխան լրացուցիչ  ստուգումներ՝
Կատալոգ  1-ով  սահմանված  «ՀՏ202  Միջբանկային  վճարման  հանձնարարական»
հաղորդագրությունը  միայն  Կենտրոնական  բանկի  հաշիվներով  վճարում
իրականացնելու  նպատակով  կիրառելու  համար։  Բացառել  մասնակիցների
հաճախորդի  հաշիվների  լրացման  հնարավորությունը՝  «ՀՏ202  Միջբանկային
վճարման  հանձնարարական»  հաղորդագրության  մեջ։
3.  Հանձնարարել  Կենտրոնական  բանկի  ֆինանսական  տնօրինությանը,
տեղեկացնելով  Ֆինանսական  շուկաների  դեպարտամենտի  գործառնությունների
կառավարման  վարչությանը,  սույն  որոշմամբ  սահմանված  փոփոխությունները
Կենտրոնական բանկի «Գործառնական օր» համակարգում ապահովելու նպատակով
ներկայացնել  սպասարկող  Լ-Սոֆտ  ընկերությանը  համապատասխան  պահանջ՝
դադարեցվող  ՀՏ100  հաղորդագրության  փոխարեն  կիրառել  գործող  ՀՏ108  կամ
ՀՏ202-ը՝ հիմք ընդունելով Վճարային ծառայությունների և տվյալների կառավարման
կենտրոնի առաջարկը ՀՏ202 հաղորդագրության կիրառման (ուղարկման, ստացման)
վերաբերյալ։
4. Հանձնարարել Կենտրոնական բանկի վճարային ծառայությունների և տվյալների
կառավարման  կենտրոնին՝  տեղեկացնել  սույն  որոշմամբ  սահմանված
փոփոխությունների հաստատման մասին ՀՀ ֆինանսների նախարարությանը (ի դեմս
Կենտրոնական  գանձապետարանի)  և  «Էլեկտրոնային  հաղորդագրությունների
առաքման  համակարգի»  մասնակիցներին։
5. Հանձնարարել Կենտրոնական բանկի ստորաբաժանումներին՝ վերջիններիս կողմից
մշակված  այն  իրավական  ակտերում  (կարգերում,  կանոններում,  ֆինանսական
շուկայի  մասնակիցների  հետ  կնքված  պայմանագրերում,  համաձայնագրերում),
որտեղ առկա են ՀՏ100 հաղորդագրության կիրառման վրա տրված ձևակերպումները,
ապահովել  համապատասխան  փոփոխությունների  կատարումը`  հաշվի  առնելով
սույն  որոշմամբ  սահմանված  պահանջները։
6.  Սահմանել,  որ սույն  որոշմամբ սահմանված փոփոխությունները Կենտրոնական
բանկի իրավասու ստորաբաժանումների կողմից ապահովվում են և Կենտրոնական
բանկի  յուրաքանչյուր  համապատասխան  համակարգերում  կիրառման  մեջ  են
ներդրվում՝  վերջինիս  համար  պահանջվող  ծրագրային  միջոցների  մշակումից,

թեստավորումից հետո, սակայն ոչ ուշ, քան 2026 թվականի մայիսի 30-ը, իսկ մինչև
նշված ամսաթիվը կարող է կիրառվել ՀՏ100 (ՀՏ969) հաղորդագրությունը։
7. Սույն որոշումն ուժի մեջ է մտնում օրենքով սահմանված կարգով:

ՄԱՐՏԻՆ ԳԱԼՍՏՅԱՆ


